
Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

Xulosa. Ijtimoiy himoya tizimi tarixan jamiyatning iqtisodiy va ijtimoiy 

rivojlanishi bilan uzviy bog’liq holda shakllanib, bugungi kunga kelib davlat 

siyosatining strategik yo’nalishlaridan biriga aylangan. Dastlab u asosan ijtimoiy 

sug’urta va minimal kafolatlar tizimi sifatida rivojlangan bo’lsa, keyinchalik “farovon 

davlat” konsepsiyasi asosida keng qamrovli va universal xarakter kasb etdi. 

Zamonaviy sharoitda ijtimoiy himoya nafaqat ijtimoiy tengsizlikni yumshatish 

vositasi, balki inson kapitalini rivojlantirish va iqtisodiy barqarorlikni ta’minlashning 

muhim omili sifatida qaralmoqda. 

Rivojlangan davlatlar tajribasi samarali ijtimoiy siyosat institutsional 

mustahkamlik, shaffof boshqaruv va raqamlashtirilgan tizimlarga asoslanishini 

ko’rsatadi. 

O’zbekistonda ham ijtimoiy himoya tizimini modernizatsiya qilish, manzillilikni 

oshirish, kambag’allikni qisqartirish va bandlikni kengaytirishga qaratilgan islohotlar 

amalga oshirilmoqda. 

Biroq norasmiy bandlik, hududlararo tafovutlar va xizmatlar sifatidagi farqlar 

kabi muammolar tizimni yanada takomillashtirish zaruratini saqlab qolmoqda. 

Umuman olganda, ijtimoiy himoya tizimining samaradorligi davlatning iqtisodiy 

imkoniyatlari bilan bir qatorda uning institutsional salohiyati va ijtimoiy adolat 

tamoyillarini qay darajada ta’minlay olishi bilan belgilanadi. 

Annotatsiya. Ushbu maqolada Yangi O’zbekistonda bolalarni zo’ravonlikning barcha 

shakllaridan himoya qilishga qaratilgan davlat siyosati, huquqiy asoslar hamda amaliy mexanizmlar 

yoritib beriladi. Bolalarning huquq va manfaatlarini ta’minlashda davlat organlari, ta’lim 

muassasalari, fuqarolik jamiyati institutlarining va Ijtimoiy himoya milliy agentligining faoliyati va 

o’rni tahlil qilinadi. 

Kalit so’zlar. Bola huquqlari, bolalarga nisbatan zo’ravonlik, himoya mexanizmlari, 

profilaktika, reabilitatsiya, davlat siyosati, Bolalar ombudsmani, Yangi O’zbekistonIjtimoiy himoya 

milliy agentligi va  huquqiy kafolatlar.  

 

МЕХАНИЗМЫ ЗАЩИТЫ ДЕТЕЙ ОТ ВСЕХ ФОРМ НАСИЛИЯ В 

НОВОМ УЗБЕКИСТАНЕ 

Аннотация. В данной статье рассматриваются государственная политика, правовые 

основы и практические механизмы, направленные на защиту детей от всех форм насилия в 

Новом Узбекистане. Анализируется деятельность и роль государственных органов, 

образовательных учреждений, институтов гражданского общества и Национального агентства 

социальной защиты в обеспечении прав и законных интересов детей. 

Ключевые слова: Права ребёнка, насилие в отношении детей, механизмы защиты, 

профилактика, реабилитация, государственная политика, Уполномоченный по правам ребёнка 

(Детский омбудсман), Новый Узбекистан, Национальное агентство социальной защиты, 

правовые гарантии.  

MECHANISMS FOR PROTECTING CHILDREN FROM ALL FORMS OF 

VIOLENCE IN NEW UZBEKISTAN 

Abstract. This article examines the state policy, legal framework, and practical mechanisms 

aimed at protecting children from all forms of violence in New Uzbekistan. The activities and roles of 

government bodies, educational institutions, civil society institutions, and the National Agency for 

Social Protection in ensuring the rights and legitimate interests of children are analyzed. 

Keywords: Children’s rights, violence against children, protection mechanisms, prevention, 

rehabilitation, state policy, Children’s Ombudsman, New Uzbekistan, National Agency for Social 

Protection, legal guarantees. 

 

Barchamizga ma’lumki insoniyat paydo bo’lganidan to hozirgi zamonaviy 

davrda jamiyatdagi zaif qatlamga zo’ravonliklar va kamsitlanishlar bo’ladi. Tarixdan 

misolki urushlardan so’ng bosib olgan hududning ayollari va bolalar zulmga uchragan, 

ayovsiz ishlar va ular ustidan tajribalar qilingan. Har bir davrda salohatli yetakchilar 

ularni oldini olish uchun qonun-qarorlarni ishlab chiqishgan. 

O’zbekiston Respublikasi Prezidenti etib saylangan  Shavkat Mirziyoyev 

tomonidan hamma sohalarda tubdan o’zgartirishlar sohalarni yanada takomilashtirish 

va zamon talabiga hos bo’lgan yangilashlarni amalga oshirmoqda. Shu jumladan 

O’zbekistonning kelajagi bo’lgan yoshlarni huquq va erkinliklarini himoya qilishga 

katta e’tibor bermoqda. Yangi O’zbekiston shiori asosida ko’plab zamon ruhiga xos 

qonun-qarorlar ishlab chiqildi.  

Xalqaro miqyosda bolalarni zo’ravonliklarini barcha shakllarini bartaraf etish 

uchun ko’plab ishlar qilinmoqda. 

Xususan,Yangi O’zbekistonda 31.05.2024-yilda  “Bolalarni zo’ravonlikning 

barcha shakllaridan himoya qilish to’g’risi”da qonun qabul qilindi. Qonun 51 

moddadan iborat. Ushbu Qonunning maqsadi bolalarni zo’ravonlikning barcha 

shakllaridan himoya qilishdan iborat (1-modda). Qonunda bolalarga nisbatan jismoniy, 

ruhiy, jinsiy zo’ravonlik, beparvolik va ekspluatatsiyaning oldini olishga doir asosiy 

mexanizmlar belgilangan. Shuningdek, davlat organlari, ta’lim muassasalari va ijtimoiy 

himoya tizimi subyektlarining vazifalari aniqlashtirilgan. Qonunning qabul qilinishi 

bolalar uchun xavfsiz muhit yaratish, zo’ravonlik holatlarining oldini olish va 

jabrlangan bolalarni himoyalash hamda reabilitatsiya qilishga xizmat qiladi. 

O’zbekiston Respublikasining “Bolalarni zo’ravonlikning barcha shakllaridan 

himoya qilish to’g’risida”gi Qonuniga muvofiq, shuningdek, bolalarning huquqlari, 

erkinliklari hamda qonuniy manfaatlari tazyiq va zo’ravonlikdan ishonchli himoya 

qilinishini ta’minlash borasidagi ishlar samaradorligini oshirish maqsadida Vazirlar 

Mahkamasi 14.07.2025-yilda “Bolalarga nisbatan zo’ravonlik holatlarini aniqlash, 

zo’ravonlik xavfi darajasini baholash, himoya qilish rejasini ishlab chiqish hamda uni 

amalga oshirish tartibi to’g’risidagi nizomni tasdiqlash5” qaror qabul qilindi.  

Strategiyaning qabul qilinishi O’zbekistonning xalqaro majburiyatlarini bajarish 

doirasidagi muhim qadamlardan biridir. “Bolalarni zo’ravonlikning barcha shakllaridan 

himoya qilish to’g’risida”gi Qonun qabul qilingach, O’zbekiston Bogota chaqirig’iga 

qo’shildi hamda Pathfinding xalqaro alyansiga a’zo bo’ldi. Bu esa mamlakatning 

bolalarga nisbatan zo’ravonlikka nisbatan mutlaqo murosasiz pozitsiyasini tasdiqlaydi. 

Strategiya zo’ravonlikning barcha shakllarini qamrab oladi hamda INSPIRE 

xalqaro yondashuvlariga, ilg’or jahon tajribasi va eng yaxshi amaliyotlarga asoslanadi. 

Hujjat ishlarning to’liq jarayonni — zo’ravonlik holatlarini aniqlash, tezkor javob 

choralarini ko’rish, profilaktika va monitoringni o’z ichiga oladi. 

Ijtimoiy himoya milliy agentligining direktor o’rinbosari Shahnoza Mirziyoyeva 

o’z nutqida “Bugungi kun men va jamoam uchun alohida ahamiyatga ega. 

Prezidentimiz tomonidan “2026–2030-yillarda bolalarni zo’ravonlikning barcha 

shakllaridan himoya qilish strategiyasi to’g’risida»gi Farmon imzolandi. Ushbu hujjat 

ustida jamoamiz bilan katta va mas’uliyatli ish amalga oshirildi. Bolalarni ishonchli 

tarzda himoya qiladigan samarali tizimni shakllantirish maqsadida jahon tajribasi va 

eng ilg’or amaliyotlar chuqur o’rganildi. 2026-yildan boshlab professional tutingan 

oilalar bilan ish boshlanadi. Bolalar psixologlar va huquqshunoslar yordamini olish 

imkoniyatiga ega bo’ladilar, oilalar esa zarur ko’mak va oilaviy terapiya xizmatlari 

bilan ta’minlanadi. Oilani parchalash emas, balki uni qo’llab-quvvatlash va qayta 

tiklanishiga yordam berish ustuvor vazifa hisoblanadi”, bundan ko’rinib turibdiku 

ushbu siyosat davlatning eng muhim masalasiga aylangani ko’rishimiz mumkin. 

Ushbu nizomga ko’ra jabrlangan bolalarni himoya qilishning mexanizmlari to’liq 

yoritib berildi. Bolalarni zoʻravonlikning barcha shakllaridan himoya qilishga doir 

faoliyatni amalga oshiruvchi subyektlar jumlasiga quyidagilar kiradi: 

- Oʻzbekiston Respublikasi Vazirlar Mahkamasi; 

 
5 Oʻzbekiston Respublikasi Vazirlar Mahkamasining qarori. 14.07.2025 yildagi 440-son 

- Oʻzbekiston Respublikasi Oliy Majlisining Bola huquqlari boʻyicha vakili 

(Bolalar ombudsmani); 

- Bolalar masalalari boʻyicha milliy komissiya; 

- Oʻzbekiston Respublikasi Prezidenti huzuridagi Ijtimoiy himoya milliy 

agentligi; 

- prokuratura organlari; 

- ichki ishlar organlari; 

- Oʻzbekiston Respublikasi Milliy gvardiyasi organlari; 

- Oʻzbekiston Respublikasi Oila va xotin-qizlar qoʻmitasi; 

- Oʻzbekiston Respublikasi Yoshlar ishlari agentligi; 

- taʼlim sohasidagi davlat boshqaruvi organlari va taʼlim muassasalari, 

nodavlat taʼlim tashkilotlari; 

- davlat sogʻliqni saqlash tizimini boshqarish organlari va sogʻliqni saqlash 

muassasalari; 

- mahalliy ijro etuvchi hokimiyat organlari; 

- fuqarolarning oʻzini oʻzi boshqarish organlari, nodavlat notijorat 

tashkilotlari va fuqarolik jamiyatining boshqa institutlari, bundan tashqari qonunga 

muvofiq boshqa davlat organlari va tashkilotlar tomonidann  ham amalga oshirilishi 

mumkin6. 

Bunda ko’zda tutilganki ya’ni bolalarga nisbatan zo’ravonlik holatlarni bartaraf 

qilish har bir davlat organi va tashkilotlarga huquq berilgan. 

Bolalarga nisbatan zoʻravonlik holatlarini aniqlash, xabar berish, zoʻravonlik 

xavfi darajasini baholash va himoya qilish bo’yicha 4 bosqichda ish tashkil etiladi7. 

Birinchi bosqichda Zoʻravonlikdan jabrlangan yoki oʻziga nisbatan zoʻravonlik 

sodir etilishi xavfi ostida boʻlgan bolalar, ularning qonuniy vakillari, qarindoshlari yoki 

boshqa shaxslar Zoʻravonlik holati toʻgʻrisida “Inson” ijtimoiy xizmatlar markazi 

(keyingi oʻrinlarda — “Inson” markazi), ichki ishlar organlari, shuningdek, bolalarni 

 
6Oʻzbekiston Respublikasi Qonuni. “Bolalarni zoʻravonlikning barcha shakllaridan himoya qilish toʻgʻrisida”gi 

qonunning 7-moddasi. Qonunchilik palatasi tomonidan 31-may 2024-yilda qabul qilingan. 
7 Oʻzbekiston Respublikasi Vazirlar Mahkamasining qarori. 14.07.2025 yildagi 440-son. 

zoʻravonlikning barcha shakllaridan himoya qilishga doir faoliyatni amalga oshiruvchi 

davlat organlari va tashkilotlarga murojaat qiladi.  

Ikkinchi bosqichda esa Kelib tushgan yoki faktlar aniqlanganda so’ng Inson 

markazlari hamda ichki ishlar organiga kelib tushadi.  

Uchinchi bosqichda esa  bir kun muddatda hayoti xavf ostida qolgan yohud 

qolishi xavfi qolgan bolani baholanadi. Baholash natijasi “xatar past” deb hisoblansa 

mahalla yetiliging qolgan a’zolari ta’lim va sog’liqni saqlash muassasalari bilan birga 

mahalla darajasida ishlar tashkil etiladi. Ushbu holatda Xulosa shakllantirilib 

murojaatchiga taqdim etiladi. Bolani xatar darajasi “yuqori”  deb hisoblanganda, 

bolaning hayotiga yoki sogʻligʻiga bevosita tahdid soluvchi omillarni bartaraf etish 

boʻyicha kechiktirib boʻlmaydigan choralarni koʻradi hamda bolaning hayotiy 

vaziyatini kompleks baholashdan oʻtkazadi. 

To’rtinchi bosqichda Kompleks baholash natijalariga ko’ra zo’ravonlikdan 

jabrlangan bola yoki o’ziga nisbatanzo’ravonlik sodir etilishi xavf ostida bo’lgan 

bolaning  hamda qonuniy vakilning ishtirokida himoya qilish rejasi ishlab chiqaladi, 

agar zo’ravonlik qonuniy vakili tomonidan bo’lsa bundan mustasno. 

Nafaqat bolaning hayotini  xavfdan himoya qilish balki ruhiy va jismoniy 

holatini barqarorlashtirishni tashkil etiladi. Inson markazi tomonidan bepul psixolig va 

yuridik xizmatlardan foydalanadi. 

Bolalarni zoʻravonlikning barcha shakllaridan himoya qilish toʻgʻrisidagi 

qonunchilikni buzganlikda aybdor shaxslar belgilangan tartibda javobgar boʻladi8. 

Xulosa. O’zbekiston Respublikasida bolalarni zo’ravonlikning barcha 

shakllaridan himoya qilish masalasi davlat siyosatining ustuvor yo’nalishiga aylangan. 

2024-yil 31-mayda qabul qilingan “Bolalarni zo’ravonlikning barcha shakllaridan 

himoya qilish to’g’risida”gi Qonun va 2025-yil 14-iyuldagi Vazirlar Mahkamasi qarori 

bolalarni himoya qilish tizimini tizimli va samarali tashkil etishga xizmat qiladi. Ushbu 

huquqiy hujjatlar orqali bolalarga nisbatan jismoniy, ruhiy, jinsiy zo’ravonlik, 

beparvolik va ekspluatatsiyaning oldini olish mexanizmlari belgilangan, davlat 

organlari va ijtimoiy himoya tizimi subyektlarining vazifalari aniqlashtirilgan. 

 
8 Oʻzbekiston Respublikasi Qonuni. “Bolalarni zoʻravonlikning barcha shakllaridan himoya qilish toʻgʻrisida”gi 

qonunning 47-moddasi. Qonunchilik palatasi tomonidan 31-may 2024-yilda qabul qilingan. 

Zo’ravonlik holatlarini aniqlash, baholash va himoya qilish jarayoni to’rt 

bosqichda amalga oshiriladi, bu jarayonda bolalar xavfsizligi, ruhiy va jismoniy 

salomatligi birinchi o’ringa qo’yilgan. Strategiya xalqaro standartlar, ilg’or jahon 

tajribasi va INSPIRE yondashuvlariga asoslangan bo’lib, bolalarni himoya qilish, 

oilalarni qo’llab-quvvatlash va reabilitatsiya qilish tizimini mustahkamlashga 

qaratilgan. 

Shu bilan, O’zbekiston bolalarning huquqlari va manfaatlarini himoya qilish 

bo’yicha xalqaro majburiyatlarini bajarishda faol pozitsiyani egallab, ularning xavfsiz 

va sog’lom muhitda tarbiyalanishini ta’minlashga intilmoqda. 

Annotatsiya: Maqolada jamiyat taraqqiyotida talaba yoshlarning o’rni hamda ularning 

intellektual faoliyatini rivojlantirishda akademik erkinlikning ahamiyati tahlil qilingan. Klassik va 

zamonaviy ta’lim muassasalarida akademik erkinlikning ta’minlanishi talabalarda tanqidiy tafakkur, 

mantiqiy xulosa chiqarish va dalillarga asoslangan fikr bildirish madaniyatini shakllantirishga xizmat 

qiladi. Shuningdek, maqolada ta’lim jarayonida talabalarning huquq va erkinliklarini kafolatlash 

masalalari yoritilgan. 

